
აჭარის  ავტონომიური  რესპუბლიკის  განათლებისა  და  სპორტის  სამინისტროს
პროგრამის “ზოგადი განათლება“ ქვეპროგრამის “კონკურსები და ოლიმპიადები“
(კლასიფიკაციის კოდი: 050802)  ფარგლებში გათვალისწინებული ღონისძიების 

“სასკოლო კლუბების მხარდაჭერა“
დებულება
მუხლი 1. ზოგადი დებულებები
1. აღნიშნული დებულება არეგულირებს აჭარის ავტონომიური რესპუბლიკის განათლებისა  და სპორტის სამინისტროს (შემდგომში – სამინისტრო) მიერ პროგრამის “ზოგადი განათლება“ ქვეპროგრამით „კონკურსები და ოლიმპიადები“ გათვალისწინებული „სასკოლო კლუბების მხარდაჭერა“ ფარგლებში კონკურსის ჩატარების  წესს. 
2. ქვეპროგრამის მიზანია, ხელი შეუწყოს სკოლაში არაფორმალურ განათლებას, მოსწავლეთა ჩართულობას სასკოლო აქტივობებში, მათ აკადემიურ და სოციალურ განვითარებას, ორგანიზაციული უნარების ჩამოყალიბებას, სამოქალაქო თვითშეგნების ამაღლებას.
მუხლი 2. კონკურსის ადმინისტრირებაზე უფლებამოსილი ორგანო

1. კონკურსის ადმინისტრირებას ახორციელებს სამინისტრო.

2. სამინისტრო შეიმუშავებს და მინისტრის ინდივიდუალური ადმინისტრაციულ- სამართლებრივი აქტით ამტკიცებს:
ა) განაცხადის სამინისტროში წარდგენის ვადებს;
ბ) განაცხადის ფორმას;
გ) კომისიის შემადგენლობას;

დ) შეფასების კრიტერიუმებს; 

ე) გამარჯვებულთა სიას.

მუხლი 3. კონკურსის პირობები 

1. კონკურსში მონაწილეობა შეუძლია აჭარის ავტონომიური რესპუბლიკის ტერიტორიაზე  არსებულ საჯარო სკოლას.
2. წარმოდგენილი სასკოლო პროექტების ზოგადი მიმართულებები უნდა იყოს:          საგანმანათლებლო/შემეცნებითი, შემოქმედებითი, სპორტული და სხვა.
3. კონკურსი ჩატარდება ორ ეტაპად: 
ა) პირველი ეტაპი - წარმოდგენილი საპროექტო წინადადების შეფასება; 
ბ) მეორე ეტაპი - პირველ ეტაპზე საუკეთესო შეფასებების მქონე კლუბებთან გასაუბრება.
4. სასკოლო კლუბების ინიციატივებს შეაფასებს მინისტრის ინდივიდუალური ადმინისტრაციულ-სამართლებრივი აქტით დამტკიცებული კომისია წინასწარ განსაზღვრული შეფასების კრიტერიუმებით.
5. კომისია მეორე ტურში განიხილავს სარეიტინგო სიის იმ პროექტებს, რომლებიც კომისიის შეფასებით დააგროვებენ შეფასების კრიტერიუმებით განსაზღვრული მაქსიმალური ქულის 70% და მეტს.
6. საკონკურსო კომისია გამოავლენს გამარჯვებულ 20 სასკოლო კლუბს მათ შორის  STEM ( მეცნიერება, ტექნოლოგია, ინჟინერია და მათემატიკა) მიმართულების 10 სასკოლო კლუბს.
მუხლი 4. დაფინანსების ოდენობა და მიზნები  

1. სამინისტროდან მოთხოვნილი თანხის ოდენობა არ უნდა აღემატებოდეს 3000 ლარს (საქართველოს საგადასახადო კოდექსით გათვალისწინებული გადასახადების ჩათვლით);
2. დასაფინანსებელი თანხა ჩაირიცხება სკოლის ანგარიშზე.  
3. კონკურსის ფარგლებში შეიძლება დაფინანსდეს:

ა) სასკოლო კლუბის ორგანიზატორთა ჰონორარი ერთჯერადად 600 ლარის ოდენობით.
ბ) სასკოლო კლუბის მონაწილეთა (მოწვეული პირები) ჰონორარი, რაც შეიძლება ამ მუხლის პირველი პუნქტით განსაზღვრული თანხის არაუმეტეს 20%-ს; 
გ) სხვა საქონელი და მომსახურება. 
მუხლი 5. განაცხადის წარდგენა
1. კონკურსში მონაწილეობის მისაღებად კონკურსანტმა უნდა შეავსოს აპლიკაციის ფორმა და ქვემოთ ჩამოთვლილი დოკუმენტაცია უნდა ატვირთოს შემდეგ ბმულზე: https://shorturl.at/oy6Cz
2. ა) ცნობა სამუშაო ადგილიდან, რითაც დასტურდება რომ კონკურსანტი არის მასწავლებელი აჭარის ავტონომიური რესპუბლიკის ადმინისტრაციულ ტერიტორიაზე არსებულ საჯარო სკოლაში
ბ) განაცხადის ფორმა (საპროექტო წინადადება)
3. ვადის დარღვევით წარმოდგენილი განაცხადები არ განიხილება.
4. სამინისტრო უფლებამოსილია საჭიროების შემთხვევაში მოითხოვოს დამატებითი დოკუმენტაცია.
  მუხლი 6. საკონკურსო  კომისია
1. მინისტრი ინდივიდუალური ადმინისტრაციულ-სამართლებრივი აქტით ამტკიცებს საკონკურსო  კომისიის (შემდგომში - კომისია) შემადგენლობას.
2. კომისიის სხდომებს იწვევს კომისიის თავმჯდო​მა​რე.
3. საკონკურსო კომისია:
ა) განიხილავს და აფასებს საკონკურსო განაცხადებს;
ბ) განსაზღვრავს გასაცემი თანხის ოდენობას;
გ) დასამტკიცებლად წარუდგენს მინისტრს ინფორმაციას კონკურსის შედეგების შესახებ.
4. საკონკურსო განაცხადის განხილვაში, შეფასებასა ან/და შერჩევაში დაუშვებელია საქართველოს ზოგადი ადმინის​ტრა​ციული კოდექსის 92-ე მუხლით გათვალისწინებულ პირთა მო​ნაწილეობა.

5. ამ მუხლით გათვალისწინებული პირი შესაბამისი გარე​მოების არსებობის შემთხვევაში ვალდებულია, საკონკურსო კომისიასა და სამინისტროს აცნობოს თვითაცილების შესახებ.

6. იმ შემთხვევაში, თუ ინფორმაცია საკონკურსო კომისიის წევრის ინტერესთა კონფლიქტის შესახებ სამინისტროსთვის ცნობილი გახდება დასაფინანსებლად შერჩეული  სასკოლო კლუბის მინისტრის ინდივიდუალური ადმინისტრაციულ-სამართლებრივი აქტით დამტკიცებამდე, სამინისტრო  უფლებამოსილია იმსჯელოს კომისიის წევრის შეფასების გაბათილებასთან დაკავშირებით.
7. კომისია უფლებამოსილია მიიღოს გადაწყვეტილება, თუ სხდომას ესწრება სრული შემადგენლობის ნახევარზე მეტი. 
8. სამინისტრო უფლებამოსილია, საჭიროების შემ​თხვევაში, კომისიის მუშაობაში მონაწილეობის მიღების მიზნით მოიწ​ვიოს შესაბამისი სფეროს სპეციალისტები სათათბირო ხმის უფლებით.  
9. კომისიის წევრი ვალდებულია შეაფასოს თითოეული  განაცხადი მინისტრის ინდივიდუალური ადმინისტრაციულ-სამართლებრივი აქტით დამტკიცებული შეფასების ფორმის საფუძველზე. 
10. იმ შემთხვევაში, თუ კომისიის რომელიმე წევრი შეაფასებს განაცხადს მინისტრის ინდივიდუალური ადმინისტრაციულ-სამართლებრივი აქტით დამტკიცებული შეფასების ფორმის დარღვევით, მისი ხმა არ იქნება გათვალისწინებული ქულათა საერთო ჯამის გამოთვლის დროს. 
მუხლი 7. ხელშეკრულების შესრულების კონტროლი
1. დაფინანსების მიმღებთან სამინისტრო აფორმებს ხელშეკრულებას, რომლითაც განისაზღვრება სამინისტროსა და დაფინანსების მიმღების უფლება-მოვალეობანი.

2. ხელშეკრულების შესრულების კონტროლს ახორციელებს სამინისტრო.
3. დაფინანსების მიმღებმა ხელშეკრულებით განსაზღვრულ ვადაში სამინისტროს უნდა წარუდგინოს განხორ​ციელებული ღონისძიების  პროგრამული და ფინანსური ანგარიში. აღნიშნული ვალდებულების შეუსრულებლობის შემთხვევაში სამინისტრო უფლებამოსილია გამოითხოვოს ხელშეკრულებით გათვალისწინებული თანხის უკან დაბრუნება.

4. ფინანსურ ანგარიშში დეტალურად უნდა იქნეს აღწერილი შესრულებული სამუშაოს ხარჯთა ნუსხა და ხარჯების/ხარჯვის დამადასტუ​რებელი ყველა დოკუმენტი. თუ წარმოდგენილი დოკუმენტების თანახმად დაფინანსების მიმღების მიერ გაწეული ხარჯები აჭარბებს ხელშეკრულებით გათვალისწინებულ ხარჯებს, სამინისტრო არ ანაზღაურებს არსებულ სხვაობას და ანაზღაურდება ფაქტობრივად გაწეული ხარჯი.

5. სამინისტრო უფლებამოსილია საქართველოს კანონმდებლობის შესაბამისად შეაჩეროს ან შეწყვიტოს დაფინანსება ამ წესით გათვალისწინებული მიზნების შეუსრულებლობის, ყალბი მონაცემების აღმოჩენის, აგრეთვე კანონმდებლობით გათვალისწინებულ სხვა შემთხვევებში.


